
BERMÉS
Comunidade titular: Lugares de Bermés, Regado, 
Rego do Prado, Lamela, Orxás, Riádigos, Campo e 
Camiño Real (Santa María de Bermés, Lalín)
Forma xurídica: MVMC
Superficie: 172 ha
N.º de comuneiras/os: 52 (25 mulleres, 27 homes)
N.º mulleres no órgano de goberno: 2 (de 6)

Camiño tradicional  
das Carballosas

Vista panorámica do monte do Carrio

Síntese histórica

A primeira referencia docu-
mental a Bermés remóntase 
ao ano 747, cando a súa igrexa 
aparece citada no testamento 
do bispo Odoario. Na contorna 
da igrexa parroquial, de época 
altomedieval, acháronse este-
las funerarias dos séculos I-III, 
e a parroquia foi un lugar de 
paso estratéxico entre Lalín e 
Vila de Cruces. O carballo si-
tuado no adro da igrexa, baixo 
o que se celebraron durante 
séculos as asembleas veciñais, 
ten más de 600 anos e 18 me-
tros de altura, estando inscrito 
no Catálogo de árbores sen-
lleiras de Galicia.

A comunidade de montes está 
conformada por 8 dos 12 luga-
res da parroquia de Bermés, 
que foron os que historica-
mente viñan facendo uso do 
monte en virtude dos foros 
dados polo Conde de Lemos, 

señor da xurisdición do Deza. 
Nunha carballeira de Bermés 
celebrábase historicamente 
a Feira anual do Vento cada 
xoves de Pascua, especializa-
da no gando cabalar, o que 
dá boa conta da importancia 
dos équidos na parroquia. A 
parroquia é tamén coñecida 
por ser lugar de nacemento 
de José Rodríguez González 
(1770-1824), “o matemático de 
Bermés”.

En 1947 iníciase a reforestación 
forzosa por parte do Patrimo-
nio Forestal do Estado, man-
téndose baixo administración 
pública até que en 2004 a co-
munidade recuperou a titulari-
dade. Previamente, en 1992, o 
Concello de Lalín cedera me-
dia hectárea do monte para a 
instalación de repetidores de 
telecomunicacións.

Petróglifo da Fonte  

CONTEXTO
Situación

O monte do Carrio, coñecido 
tamén como monte Castelo, 
sitúase ao nordeste do Con-
cello de Lalín, na comarca do 
Deza, centro xeográfico da 
Galiza, lindando coa parroquia 
de Asorei, en Vila de Cruces. O 
territorio veciñal ocupa a ver-
tente oriental do monte, con 
altitudes comprendidas entre 
os 580 e os 827 m, sendo Pe-
narredonda o seu punto máis 
alto. O rego de Lamas, que ten 
a súa orixe no monte, é tributa-
rio do río Deza. A comunidade 
titular está conformada polos 
lugares de Bermés, Rego do 
Prado, Lamela, Regado, Or-
xás, Riadigos, Campo e Cami-
ño Real, que se encontran na 
parroquia de Bermés, a 7 km 
de Lalín e a 14 km de Silleda.



VALORES DE  
CONSERVACIÓN
O monte do Carrio marca o 
punto máis elevado da serra 
do mesmo nome e consiste 
nun afloramento granítico con 
elevado valor paisaxístico, cun 
miradoiro na parte máis alta. 
Entre os enclaves singulares 
destacan o Puzo Redondo, 
situado no rego da Regueira, 
así como diversos rochedos 
graníticos (8220) como a Pena 
Cabalada, o Penedo de Orxás 
ou o Coto da Capela. Tamén 
existen importantes masas de 
carballeiras (9230) e bosques 
aluviais (91E0*) en bo estado 
de conservación. Na zona da 
Regueira, situada na parte alta 
do monte, nacente do rego de 
Lamas, encóntrase unha tur-
beira (7140) dunhas 4 ha, na 
que a comunidade prohibiu 
o tránsito motorizado e que 
ten grande importancia para 
a regulación hídrica. O monte 
encóntrase a uns 4 km do ZEC 
dos Sobreirais do Arnego, e o 
rego do Carrio, que nace no 
propio monte, está incluído en-
tre os hábitats do Plan Director 
da Rede Natura 2000.

O territorio veciñal destaca 
polo seu abundante patrimo-
nio arqueolóxico, contando 

Bosque autóctono das Carballosas, con labores de roza recentes

Pena Sobrada

Lagoa estacional do Puzo Redondo

cunha necrópole integrada 
por nove mámoas en Outei-
ro Grande, un círculo lítico e 
varias estacións de arte ru-
pestre, incluíndo os petrógli-
fos da Fonte da Anella e da 
Pena Cantadoira. Tamén se 
conservan os restos da capela 
de Santo Adrao e numerosos 
elementos etnográficos, como 
muíños e minas de auga. En 
2002, a pesar da oposición da 
veciñanza, foi instalado un par-
que eólico na zona do Outeiro 
Grande, ao pé dun xacemento 
arqueolóxico que foi obviado 
na tramitación.



Proxecto de sinalización de elementos culturais

BOAS PRÁCTICAS
Posta en valor do patrimonio 
cultural

A comunidade ten unha longa 
traxectoria na recuperación, pos-
ta en valor, defensa e divulgación 
do patrimonio cultural, recoñecida 
mediante varios premios outorga-
dos polo Seminario de Estudos de 
Deza e pola Asociación Cultural A 
Carballeira de Cercio. En 2004 ini-
ciouse a recuperación da capela 
de Santo Adrao, no Coto da Capela, 
datada entre os séculos XV e XVI, e 
da que só se tiña referencia a través 
da tradición oral. As intervencións 
arqueolóxicas realizadas permiti-
ron que volvese ficar visíbel a súa 
planta rectangular cun pavimento 
de grandes lousas de granito e os 
restos dos muros laterais.

A partir de 2016 botouse a andar, en 
colaboración coa Escola Superior 
de Conservación e Restauración de 
Bens Culturais de Galicia, un proxec-
to para poñer en valor o conxunto 
arqueolóxico do monte do Carrio 
mediante a investigación, catalo-
gación, cartografado e limpeza dos 
bens arqueolóxicos. Entre 2021 e 
2022 dúas campañas arqueolóxi-
cas na mesma zona descubriron a 
existencia dun xacemento prehistó-
rico circular tipo henge, de 80 m de 

diámetro, alterado pola constru-
ción do parque eólico.

Tamén se vén apoiando a recu-
peración de diversos elemen-
tos de gran valor etnográfico, 
como os muíños de Campo, de 
Castro, de Sánchez e de Lamela 
ou a mina de auga “da casa de 
Chares” ou “do Chairo”. Por volta 
destas iniciativas organizouse a 
Festa dos muíños de Bermés, 
un xantar campestre que busca 

compartir as lembranzas das 
tarefas relacionadas co oficio 
muiñeiro. 

Restauración do bosque 
autóctono

A comunidade ten como prin-
cipios da súa xestión a recu-
peración do bosque nativo, a 
eliminación de especies exóti-
cas invasoras e a conservación 
doutras especies vulnerábeis, 

tanto de flora como de fauna. 
En 2019 a asemblea da comu-
nidade acordou que o futuro do 
monte sería libre de eucaliptos, 
pois, aínda que nunca fosen 
plantados no mesmo, viñan es-
pallándose desde había déca-
das desde os terreos contiguos.

Desde entón, vénse traballando 
na erradicación desta e doutras 
especies invasoras, así como na 
recuperación de masas de bos-

Escavación arqueolóxica na capela de Santo Adrao

Plantación de 
frondosas entre O 
Toxal do Crego e o 
Coto da Capela

Proxectos de absorción

O dióxido de carbono (CO2) ten 
a capacidade de absorber e 
emitir calor cara á atmosfera 
e, por iso,  é coñecido como 
un dos gases de efecto inver-
nadoiro. Os bosques son unha 
parte chave do ciclo global do 
carbono, pois tanto as árbores 
como as plantas absorben CO2 
mediante a fotosíntese. Deste 
xeito, poden funcionar como 
sumidoiros de carbono, alma-
cenando grandes cantidades 
de carbono na súa biomasa, 
tendo un papel como parte das 
medidas de mitigación do cam-
bio climático. Como parte desas 
medidas, en 2014 aprobouse o 

Real Decreto 163/2014, de 14 
de marzo, polo que se crea o 
rexistro de pegada de carbono, 
compensación e proxectos de 
absorción de dióxido de car-
bono, que permiten o rexistro 
de proxectos de absorción en 
zonas queimadas ou zonas 
que levasen desprovistas de 
arborado as últimas décadas. 
O rexistro calcula o carbono 
fixado e facilita a compensa-
ción da pegada de carbono 
polas entidades responsábeis 
de emisións. Pola súa parte, a 
Xunta de Galicia tamén acaba 
de lanzar un sistema voluntario 
de créditos de carbono.

A COMUNIDADE NA REDE

que autóctono, esencialmente 
carballeiras, bosques de ribeira 
e soutos. Nos últimos anos recu-
peráronse máis de 20 ha destes 
hábitats mediante labores de 
roza e plantación realizados 
nunha zona ampla que com-
prende desde o alto do Coto 
da Capela ata o Toxal do Crego, 
incluíndo a área do Coto das 

Casiñas, das Lamelas e da Pena 
do Sapo.

Proxecto de absorción de CO2 

Como parte das accións de 
restauración do bosque au-
tóctono, en 2014 a comunida-
de realizou unha plantación 
de frondosas (castiñeiros, 
carballos e bidueiros) dunha 

comunidademontesdebermes

zona desarborada de 11,38 
ha. En 2021 a comunidade 
acordou inscribir esta masa 
de frondosas como proxecto 
de absorción de carbono no 
rexistro de proxectos de ab-
sorción do Ministerio para a 
Transición Ecolóxica, co apoio 
técnico da Asociación Fores-
tal de Galicia. O proxecto, 

que continúa a ser xestiona-
do pola propia comunidade, 
alcanzou un acordo de com-
pensación cunha empresa lo-
cal de Lalín, de modo que os 
fondos recadados mediante 
o acordo son investidos nos 
proxectos de conservación 
e restauración ambiental da 
comunidade.

